
ᑎᐱᔅᑳᓂᐲᓯᒻ   ᐋᐦ   ᐋᑯᔥᑭᐧᐋᑦ   ᐲᓯᒻᐦ   -   ᐊᓂᑎᐦ   ᒑ   ᐄᔅᐱᔨᒡ   ᒧᔖᐧᐋᐦᔮᐅᐲᓯᒻ   10,   2021   
    
ᐧᐄᐱᒡ  ᒑᒋᔖᐹᔮᒑ  ᒧᔖᐧᐋᐦᔮᐅᐲᓯᒻ  10,  2021,  ᐋᑯᑎᐦ  ᒑ  ᐧᐋᐱᐦᑎᒥᓐ  ᐋᐦ  ᒥᔅᑳᓯᓈᑯᐦᒡ  ᒑᐧᑳᓐ  ᐊᓂᑖᐦ  ᒌᔑᑯᐦᒡ:               
ᑎᐱᔅᑳᓂᐲᓯᒻ   ᐋᐦ   ᐋᑯᔥᑭᐧᐋᑦ   ᐲᓯᒻᐦ᙮   ᓂᒧᐃ   ᒥᐦᒑᐧᑖᐤ   ᐄᔅᐱᔨᐤ   ᐆ,   ᔮᔨᑖ   ᒑ   ᐧᐄᐦ   ᐧᐋᐱᐦᑎᒥᓐ   ᐆ   ᐄᔅᐱᔨᒑ᙮   
  
ᐊᑳᐧᐄ   ᓂᐦᑖ   ᑭᓂᐧᐋᐱᒻ   ᐲᓯᒻ   ᐋᑳ   ᒑᐧᑳᓐ   ᒋᒋᔥᑭᒥᓐ   ᒋᔥᒌᔑᑯᐦᒡ,   ᑭᔮᐦ   ᐊᓐ   ᒫᐧᑳᒡ   ᐋᐦ   ᑎᐱᔅᒋᐱᔨᒡ!   ᒨᔥ   ᒑ   ᒋᒋᔥᑭᒥᓐ   ᐊᓂᐦᐄ   

ᒥᔅᒌᓯᐧᑳᐱᔅᒄᐦ   ᐃᔮᐱᑎᐦᒡᐦ   ᐆ   ᐋᔅᐱᔨᒡᐦ   ᑭᔮᐦ   ᒫᔨᐧᐋᓂᐧᐃᒡᐦ᙮     
  
ᑖᓂᑖᐦ   ᐧᐋᐦᒋ   ᒌᐦ   ᐄᔑᓈᑯᐦᒡ   ᐆ?   
ᐊᓐ  ᒫᒃ  ᐋᔅᐱᔨᒡᐦ  ᐋᔪᐧᐃᒄ  ᐊᓂᔮ  ᑎᐱᔅᑳᓂᐲᓯᒻ        
ᒋᔥᑎᐤ  ᐋᐦ  ᐃᐦᑖᑦ  ᐅᔮ  ᐊᔅᒌᔨᐤ  ᑭᔮᐦ  ᐲᓯᒻᐦ,  ᐋᑯᑎᐦ          
ᑖᐱᔅᒋᐱᔨᒡ  ᐅᑎᐦ  ᐋᐦ  ᐄᐦᑖᔨᐦᒄ,  ᑎᐱᔅᑳᓂᐲᓯᒻ  ᐋᐦ        
ᐋᑯᔥᑭᐧᐋᑦ  ᐲᓯᒻᐦ᙮  ᐅᑖᐦ  ᒫᒃ  ᒌᔮᓂᐤ  ᐋᐦ  ᐅᐦᒋ         
ᑭᓂᐧᐋᐱᐦᑎᒥᐦᒄ,  ᐋᑯᑖᐦ  ᐋᔑᓈᑯᐦᒡ  ᐋᐦ  ᐋᑯᔥᑭᐧᐋᑦ       
ᑎᐱᔅᑳᓂᐲᓯᒻ  ᐲᓯᒻᐦ᙮  ᐆ  ᒫᒃ  ᐋᐦ  ᐄᔅᐱᔨᒡ,  ᒫᐧᑳᒡ         
ᐊᓂᑎᐦ  ᓈᐦᐋᐤ  ᑖᑖᐅᒡ  ᐋᐦ  ᐄᐦᑖᑦ  ᐊᓐ  ᑎᐱᔅᑳᓂᐲᓯᒻ         
ᐋᐦ  ᐋᑯᔥᑭᐧᐋᑦ  ᐲᓯᒻᐦ,  ᒧᔮᒻ  ᐊᓂᑖᐦ  ᑖᐱᔅᒑᐱᐦᓱᓐ        
ᐋᓯᓈᑯᓯᑦ  ᐋᑯᑖᐦ  ᒑ  ᐄᔑᓈᑯᐦᒡ,  ᐋᐦ  ᓅᓯᑦ  ᐊᓐ  ᐲᓯᒻ          
ᐋᐦ   ᐧᐋᔥᑎᐧᐋᑦ   ᐊᓂᑎᐦ   ᐧᐋᔅᑳ   ᑎᐱᔅᑳᓂᐲᓯᒧᐦᒡ᙮     

ᑖᓐ   ᒑ   ᐄᔅᐱᔨᒡ   ᒧᔖᐧᐋᐦᔮᐅᐲᓯᒻ   10,   2021?     
ᒫᐧᑳᒡ  ᒫᒃ  ᐊᓐ  ᐋᐦ  ᐱᒥᐱᔨᒡ,  ᐊᓐ  ᐋᐦ  ᑎᐱᔅᒋᐱᔨᒡ          
ᓃᐧᔖᐤ  ᐋᐦ  ᒌᓂᐧᑳᓂᐦᑖᑦ  ᐲᓯᒧᐦᑳᓐ  ᒋᑭ       
ᐄᔥᐱᔑ  ᐱᒥᐱᔨᐤ᙮  ᓈᔥᑎᔨᒡ  ᒫᒃ  ᑖᑭᔥ  ᒋᑭ  ᒌᐦ         
ᐄᔑ  ᐧᐋᐱᐦᑖᓐ  ᐆ  ᒫᐧᑳᒡ  ᐄᔅᐲᔨᒑ,  ᐊᓐ  ᒫᒃ         
ᓈᐦᐋᐤ  ᑖᐅᐱᔨᒑ  ᒥᒄ  ᐧᐋᐃᐱᔥᒌᔥ  ᒋᑭ  ᓅᑯᓐ᙮        
ᔮᔨᑖ  ᒑ  ᒋᒋᔥᑭᒥᓐ  ᐊᓂᐦᐄ  ᒥᔅᒌᓯᐧᑳᐱᔅᒄᐦ  ᒑ        
ᒦᔨᑭᐧᐃᔨᓐ  ᐋᔅᑭᐤ  ᒫᓐ  ᐋᐦ  ᑭᓂᐧᐋᐱᒥᑦ  ᐊᓐ  ᐲᓯᒻ         
ᓃᐧᔖᐤ  ᐋᐦ  ᒌᓂᐧᑳᓂᐦᑖᑦ  ᐲᓯᒧᐦᑳᓐ  ᐄᔥᐱᔥ       
ᑭᔮᐦ  ᔮᔨᑖ  ᒑ  ᐧᐄᐦ  ᐧᐋᐱᒥᑦ  ᒫᐧᑳᒡ  ᐊᓂᔮ  ᓂᐦᐋᐤ          
ᑖᑖᐅᒡ   ᐋᑯᔥᑭᐧᐋᒑ   ᑎᐱᔅᑳᓂᐲᓯᒻ   ᐲᓯᒻᐦ!     

    
ᒑ   ᐃᔮᐧᑳᒥᔨᓐ   
ᓂᒧᐃ  ᒋᑭ  ᐧᐃᔮᔥᑐᑖᑯᓐ  ᐋᐦ  ᑭᓂᐧᐋᐱᐦᑎᒥᓐ  ᐊᓐ  ᒑ         
ᐄᔅᐲᔨᒡ  ᒋᒋᔥᑭᒥᓈ  ᐊᓂᐦᐄ  ᒥᔅᒌᓯᐧᑳᐱᔅᒄᐦ  ᒑ       
ᒥᔨᑭᐧᐃᔨᓐ,  99᙮997%  ᒋᑭ  ᐋᐦᑯᐦᐄᒑᐱᔨᐤᐦ  ᐊᓂᐦᐄ       
ᒥᔅᒌᓯᐧᑳᐱᔅᒄᐦ  ᐲᓯᒻ  ᐋᐦ  ᒋᐦᑳᔥᑎᐧᐋᑦ᙮  ᐧᐃᔨᐧᐄᑎᒥᐦᒡ       
ᒋᑭ  ᒌᐦ  ᐃᐦᑖᓈᐧᐋᐤ  ᒫᒦᔥᑯᒡ  ᐋᐦ  ᒋᒋᔥᑭᒫᒄ  ᐊᓂᐦᐄ         
ᒥᔅᒌᓯᐧᑳᐱᔅᒄᐦ   ᐋᐦ   ᑭᓂᐧᐋᐱᒫᒄ   ᐲᓯᒻ᙮     
  
ᐊᑳᐧᐄ  ᓂᐦᑖ  ᑭᓂᐧᐋᐱᒻ  ᐲᓯᒻ  ᐋᑳ  ᒋᒋᔥᑭᒥᓐ        
ᒥᔅᒌᓯᐧᑳᐱᔅᒄᐦ,  ᐋᑦ  ᒫᐧᑳᒡ  ᑎᐱᔅᒋᐱᔨᒡ,  ᐊᔮᐱᒡ  ᒋᑭ  ᒌᐦ  ᐋᐦᑯᐦᑖᓐ  ᒋᔥᒌᔑᒄᐦ  ᑭᔮᐦ  ᒋᔥᒋᐧᐋ  ᒋᑭ  ᒌᐦ  ᒥᒋᔥᑐᑖᓐ  ᐋᑳ                 
ᒋᒋᔥᑭᒥᓈ   ᒥᔅᒌᓯᐧᑳᐱᔅᒄᐦ᙮    ᔮᔨᑖ   ᓈᓈᑭᒋᐦᐋᑯᒡ   ᐊᐧᐋᔑᔑᒡ   ᑭᔮᐦ   ᐊᑳᐧᐄ   ᒋᒋᑭᒥᒄ   ᒥᔅᒋᓯᐧᑳᐱᔅᒄᐦ   ᐋᑳ   ᒥᐧᔮᒡᐦ᙮   
    
ᓂᒧᐃ  ᓂᐦᐋᐤ  ᑖᐱᔥᑯᓐ  ᒋᑭ  ᐱᒥᐱᔨᐤ  ᐆ  ᐋᐦ  ᑎᐱᔅᒋᐱᔨᒡ  ᐅᑎᐦ  ᒥᓯᐦᑖᔅᑭᒥᒡ᙮  ᒑ  ᓵᑭᔅᒋᓂᑖᔨᓐ  ᐆ  ᓃᐦᑖᐦᒡ  ᒫᓯᓈᑖᒡ  ᐊᓂᑎᐦ                  
ᒌᔨᐧᐋᐤ  ᐋᐦ  ᐄᐦᑖᔮᒄ  ᒑ  ᐱᒥᐱᔨᒡ  ᐆ  ᒑ  ᑎᐱᔅᒋᐱᔨᒡ  ᐋᐦ  ᐧᐄᒋᐦᐄᔅᒃᐦ  ᒋᒋᔅᑯᑎᒫᒑᓰᒻ,  ᐊᓂᒌ  ᐋᐦ  ᐃᐦᑖᒡ  ᐊᓂᑎᐦ  ᐋᐦ                  
ᒋᔅᑯᑎᒫᓱᔨᓐ,   ᑭᔮᐦ   ᒫᒃ   ᐊᓂᑎᐦ   ᐋᐦ   ᐹᔨᑯᑖᐅᓯᔮᒄ᙮   

ᑖᓂᑎᐦ   ᐧᐋᒋᔮᒄ?   ᒑ   ᒋᔥᒋᐱᔨᒡ   ᐋᐦ   
ᑎᐱᔅᒋᐱᔨᒡ   

ᓂᐦᐋᐤ   ᐊᓂᑎᐦ   ᑖᑖᐅᒡ   ᒑ   ᐃᐦᑖᑦ   
ᑎᐱᔅᑳᓂᐲᓯᒻ   ᐋᐦ   ᐋᑯᔥᑭᐧᐋᑦ   ᐲᓯᒻᐦ    

ᒑ   ᐴᓂᐱᔨᒡ   ᐋᐦ   
ᑎᐱᔅᒋᐱᔨᒡ   

        


